
Ed. 321. Frumvarp til laga [185. mál]
um bætt kjör sparifjáreigenda, íbúðabyggjenda og íbúðakaupenda.

Flm.: Kjartan Jóhannsson, Eiður Guðnason, Karl Steinar Guðnason.

1. gr.
Við 13. gr. laga nr. 10 29. mars 1961, um Seðlabanka Íslands, með áorðnum

breytingum, komi eftirfarandi

Ákvæði til bráðabirgða:
Teknir verði upp nýir innlánsreikningar. er beri fulla verðtryggingu eftir láns-

kjaravísitölu og 1% ársvexti. Innstæður á reikningum þessum skulu þVÍ aðeins verð-
tryggðar að fullu, að þær liggi óhreyfðar í þrjá mánuði í senn, en almennir spari-
sjóðsvextir greiðist á þann hluta innstæðunnar, sem hreyfður er.

Vextir af öllum spariinnlánum skulu reiknaðir mánaðarlega.
Tekinn verði upp hjá innlánsstofnunum sérstakur útlánaflokkur - viðbótarlán

til íbúðabygginga og íbúðakaupa - er beri fulla verðtryggingu eftir lánskjaravísi-
tölu og 2-3% ársvexti. Lán þessi skulu veitt til 15 ára og nemi helmingi þeirra
lána er lánþegi á kost á frá Húsnæðisstofnun ríkisins.

Um framkvæmd þessa fer samkvæmt reglum, er bankastjórn Seðlabankans setur
að höfðu samráði við stjórnir innlánsstofnana.

2. gr.
Við 2. mgr. 34. gr. laga nr. 51 9. júní 1980, um Húsnæðisstofnun ríkisins, bætist

eftirfarandi:
ÞÓ skallánahlutfall ekki ákvarðast undir 35% af áætluðum byggingarkostnaði

þeirrar staðalíbúðar, sem gildir sem viðmiðun fyrir hlutaðeigandi umsækjanda miðað
við fjölskyldustærð.

3. gr.
Lög þessi öðlast gildi hinn 1. janúar 1981.

Greinargerð.

Þetta frumvarp er flutt í þeim tilgangi að:
1. Að bæta og efla sparnað í landinu með því að gefa fólki kost á að verð-

tryggja sparifé án hindingarþvíngana.
2. Að innleiða sérstakan lánaflokk til húsbyggjenda í viðskiptabönkunum til

viðbótar við lán Húsnæðisstofnunar og lífeyrissjóða og ná með þeim hætti þvi
þríþætta markmiði:

að hækka lánshlutfall af byggingarkostnaði og auðvelda fólki þannig að komast
yfir eigið húsnæði,

að minnka og jafna greiðslubyrði vegna íbúðarbygginga og íbúðarkaupa,
að létta af húsbyggjendum byrði skarnmtíma-, víxil- og vaxtaaukalána, sem

orðin er iIlbærileg kvöð og hefur í för með sér mikla fyrirhöfn og örðugleika fyrir
fólk.

Það er til marks um efnahagslegt öngþveiti að ungu fólki, sem þarf að eignast
þak yfir höfuðið, er ætlað að afla % til % hluta af íbúðarverði með skammtíma-
lánum og eigin fé. Þessu fylgir öryggisleysi og vinnuþrældómur úr hófi fram. Með
samþykkt þessa frumvarps yrði stigið stórt skref í átt til eðlilegrar lánafyrirgreiðslu
vegna íbúðakaupa. Lágmarkslán Húsnæðisstofnunar yrðu þá 35% af verði staðal-
íbúðar og nýr lánaflokkur innan bankakerfisins veitti viðbótarlán til langs tíma
sem næmi hálfu láni frá Húsnæðisstofnun. Þannig væru heildarlán þessara aðila
til langs tíma 52.5% af verði staðalíbúðar fyrir utan lífeyrissjóðalán.
í frumvarpinu er gert ráð fyrir að teknir verði upp nýir innlánsreikningar, sem

beri fulla verðtryggingu á þann hluta innstæðna, sem er óhreyfður hverja 3 mánuði.
Hins vegar er fé á þessum reikningum ekki bundið, þannig að taka má út af þeim
hvenær sem er.

Enn fremur er í frumvarpinu ákvæði um að vextir af bankainnstæðum reiknist
mánaðarlega, þannig að raunveruleg eign sparifjáreigenda sé viðurkennd jafnóðum og
eigandanum tiltæk.

Raunvaxtastefna Alþýðuflokksins er forsenda þess, að hér takist að koma á
eðlilegu og heilbrigðu fjármálalífi. því fylgir að fjárfestingarlán verða að vera til
langs tíma. Þess vegna hefur Alþýðuflokkurinn ævinlega boðað að aðlögun verð-
tryggingar og vaxta yrði að fylgja lenging lána og dreifing greiðslubyrðar. Sérstaklega
á þetta við um húsbyggjendur og ibúðakaupendur, og má minna á frumvarpsflutning
og stefnumörkun Magnúsar H. Magnússonar í þessu sambandi um stighækkun hús-
næðislána. Þeirri stefnumörkun hefur núverandi ríkisstjórn gersamlega brugðist.
Enn fremur hefur ríkisstjórnin gjörsamlega vanrækt að lengja almennan lánstíma.
Ríkisstjórnin er því ekki að framkvæma raunvaxtastefnu og lætur sér hag hús-
byggjenda og íbúðarkaupenda í léttu rúmi liggja.
Í heilbrigðu fjármálalífi hafa sparifjáreigendur tryggingu fyrir því að eign þeirra

verði ekki rýrð. Á því byggist sparnaðarviðleitni. Raunvaxtastefna Alþýðuflokksins
er reist á þessum forsendum. Sú tilraunastarfsemi, sem í frammi er höfð í þessum
efnum, með afarkostum um bindingartíma og uppsagnarákvæði, er flókin og óþægi-
leg og svarar ekki kröfum sparifjáreigenda. Í því frumvarpi, sem hér er flutt, er
komið til móts við sparifjáreigendur og boðið aðgengilegt sparnaðarform.

Frumvarp þetta er flutt nú vegna þess að framkvæmd ríkisstjórnarinnar á stjórn
peningamála, lánamála og vaxtamála er í algjörum ólestri og framtíðarþróun þess-
ara mála er í fullkominni óvissu.

Veigamikil forsenda raunvaxtastefnunnar er sú - og á það hefur Alþýðuflokk-
urinn ætíð lagt mikla áherslu - að jafnframt hækkun nafnvaxta yrði lánstími
lengdur. Minnihlutastjórn Alþýðuflokksins lagði á sínum tíma mikla áherslu á, að
þetta atriði kæmi til framkvæmda, svo og á aukna kynningu lánskjara og almennra
reglna um lánsviðskipti. Raunin hefur hins vegar orðið sú, að lítt hefur miðað og
lánstíminn er sem fyrr allt of stuttur. Ein afleiðing þessa er sú, að greiðslubyrði lána
verður mjög þungbær. Það er fyrst og fremst þetta atriði sem veldur lánþegum
þungum búsifjum, enda er nú svo komið að það er hverri meðalfjölskyldu nánast
um megn að koma sér upp þaki yfir höfuðið. Það er mikilvægt að gera sér grein
fyrir að þetta er bein afleiðing af mistökum í framkvæmd peningamálastefnunnar.
Þótt framkvæmdin hafi hins vegar farið í handaskolum er stefnan skýr eins og
hún var upphaflega mótuð af Alþýðuflokknum.
í því efnahagsöngþveiti, sem hér hefur ríkt á undanförnum misserum, hefur

hagur tveggja hópa einkum verið fyrir borð borinn, annars vegar hins almenna
sparifjáreiganda, sem ekki hefur notið þeirra ávöxtunarkjara sem honum ber lögum
samkvæmt; hins vegar hafa íbúðabyggjendur og íbúðakaupendur búið við allt önnur
;

lánsskilyrði en stefnumörkun Alþýðuflokksins gerir og gerði ráð fyrir, þar sem
aukinni greiðslubyrði átti að dreifa yfir mun lengri lánstíma en raun hefur á orðið.
Úr þessu þarf að bæta og fyrir þvi er þetta frumvarp flutt.

Frumvarpið er í megindráttum fjórþætt. Í fyrsta lagi er lagt til að teknir verði
upp nýir innlánsreikningar er beri fulla verðtryggingu eftir lánskjaravísitölu og 1%
ársvexti. Fé, sem lagt yrði inn á þessa reikninga, yrði ekki bundið til tiltekins tíma,
heldur yrði reikningshafa frjálst að taka það út hvenær sem væri. ÞÓ er það skilyrði
sett, að verðtrygaíng taki aðeins til þess hluta innstæðunnar, sem stendur óhreyfð
i þrjá mánuði. Á þann hluta af innstæðunni, sem hreyfður er innan þriggja mán-
aða, reiknast almennir sparisjóðsvextir.

Í öðru lagi er gert ráð fyrir, að vextir verði reiknaðir mánaðarlega.
Í þriðja lagi gerir frumvarpið ráð fyrir að lekinn verði upp hjá innlánsstofn-

unum sérstakur útlánaflokkur - viðbótarlán til íbúðabygginga og íbúðakaupa. Lán
þessi beri fulla verðtryggingu eftir lánsklaravísitölu og 2-3% ársvexti og séu til
15 ára. Auk þess er miðað við að viðbótarlánið nemi helmingi þess láns, er lánþegi
á kost á frá HIlsnæðisstofnun ríkisins. Með hessu móti er reynt að koma til móts
við fjárþörf íbúðabygg[enda og íbúðakaupenda með því að færa lánsf.iárútvegun úr
hinum hefðbundna vaxtaauka- og víxillánafarvegi yfir í eðlilegra víðskiptaform.

Rétt er að leggja áherslu á að frumvarpið gerir ráð fyrir að viðbótarlánaflokkur-
inn komi að verulegu leyti í stað vaxtaaukalána og vixillána svo og þeirra verð-
trvggðu lána, sem mí tíðkast, sem yfirleitt eru til m lða skamms tíma og eru af þeim
sökum lánþegum afar óhagstæð vegna þungrar greiðslubyrði.
Í fjórða lagi gerir frumvarpið ráð fyrir að lögum um Húsnæðisstofnun ríkisins

verði breytt á þann veg, að íbúðalán verði ekki ákveðið lægra en sem nemur 35%
af áætluðum bvggíngarkostnaðí. Hlutfall þetta hefur um alllangt skeið verið nálægt
25% af bvggingarkostnaðí, en var við upphaf siðasta áratugar um þriðjungur af
byggingarkostnaði. þetta ákvæði er í fullu samræmi við þá meginstefnu, sem í nú-
gildandi lögum felst og fram kemur m. a. í 35. gr. laganna, en þar segir: "Hámarks-
lánsfjárhæð má nema allt að 80% af áætluðum byggingarkostnaði ....•• Hér er
lagt til að stigið verði fyrsta skrefið Í þessa átt.

Alþýðuflokkurinn hefur lagt áherslu á að heilbrigt efnahags- og fjármálalíf er
forsenda almennra framfara. Stefna í vaxtamálum og lánamálum er mikilvægur
þáttur efnahagsmálastefnu. Í desembermánuði 1978 kynnti Alþýðuflokkurinn hug-
myndir sinar um þær aðgerðir í efnahagsmálum, sem hann taldi nauðsynlegar í því
skyni að koma íslensku efnahags1ífi á réttan kjöl. Hugmyndir þessar voru lagðar
fram í formi frumvarps til laga um jafnvægisstefnu í efnahagsmálum og víðtækar,
samræmdar aðgerðir gegn verðbólgu, er spönnuðu flest svið efnahagslífsins. Þannig
la~ði Alþýðuflokkurinn m. a. fram ákveðnar tillögur um hvernig beita mætti stjórn-
tækjum peningamála gegn verðbólgu til jafnvægis í efnahagsmálum, en veigamikill
þáttur í þeirri tillögugerð var að komið vrði á jákvæðum raunvöxtum af sparifé og
inn- og útlánum. Í framhaldi af þessu lagði þáverandi forsætisráðherra i febrúar-
mánuði 1979 fram í ríkisstjórn drög að frumvarpi til laga um stjórn efnahagsmála
o. fl., sem tók að verulegu leyti mið af fram komnum tillögum Alþýðuflokksins. Í

endanlegri gerð reyndist frumvarpið og lögin, eins og frá þeim var gengið á Alþingi,
mjög útþynnt á marga vegu. Eftir stóðu þó m. a. ákvæðin um verðtryggingu spari-
fjár og lánsfjár í áföngum ásamt ákvæðum um lánalengingu. Alþýðuflokkurinn
taldi verðtryggingarákvæðin mikilvægan hlekk Í þeim aðgerðum, sem óhjákvæmilega
hlytu að fylgja i kjölfarið.

Efth-leikinn er óþarft að rekja. Enn hefur ekki verið gripið til þeirra aðgerða
í efnahagsmálum sem í raun voru veigamikil forsenda raunvaxtastefnunnar. og i
stað þess, að úr verðbólgu yrði dregið eins og tillögur Alþýðuflokksins gerðu ráð
fyrir. hefur hún aukist verulega. Í stað þess, að verðbólgustig lækkaði og nálgaðist
þannig nafrrvaxtastigið, hefur verðbólgustigið hækkað og nafnvextir fylgt á eftir.
t nóvembermánuði síðastliðnum var svo komið, að raunvextir almennra sparlinnlána

3



voru á svipuðu stigi og fyrir samþykkt efnahagsmálalaganna í apríl 1979, eða nei-
kvæðir um 12-13% miðað við tólf mánaða tímabil.

Þannig hefur sáralítið miðað í átt til jákvæðra raunvaxta og skýringin er meðal
annars sú, að veigamiklar forsendur fyrir raunvaxtastefnunni hafa ekki verið fyrir
hendi. En annar þáttur, ekki síður mikilvægur, hefur einnig brostið, nefnilega sjálf
framkvæmdin.

Það var frá upphafi ljóst, að nauðsynlegt væri að haga áföngum til verðtrygg-
ingar með skipulegum og samræmdum hætti, þannig að almenningur gæti treyst
á framkvæmd verðtryggingar á tilsettum Lma. Á þessu hefur hins vegar orðið veru-
legur misbrestur og áfangahækkun nafnvaxta hvað eftir annað verið slegið á frest.

Að lokum skal hér gefin nokkur mynd af lánsfjárþörf íbúðakaupenda. Taka má
dæmi af 4 manna fjölskyldu, sem hyggst festa kaup á tilbúinni íbúð í fjölbýlishúsi á
þessu ári:

Söluverð .
Útborgun á 1. ári .

Fjármögnun:
a) Húsnæðislán .
b) Lífeyrissjóðslán .
e) Eigið framlag og/eða viðbótarfjárþörf .

40.0 m.kr,
32.0

8.0
7.0

17.0

Jafnvel þótt viðkomandi eigi kost fl Jífeyrissjóðsláni, eins og hér er reiknað með,
þyrfti eigið framlag og/eða viðbótarfjárþörfin að nema 17 m.kr. á fyrsta árinu.

Eins og lánsfjármálum er nú háttað er nær ógerlegt fyrir hinn almenna launa-
mann að ráðast í fjárskuldbindingu af þessu tagi. Það er megintilgangur þessa frum-
varps annars vegar að bæta og efla sparnað í landinu með því að gera fólki kleift
að verðtryggja sparifé sitt að fullu án þess þó að binda féð til langframa inni á
reikningum, og hins vegar að gefa fólki sanngjarnari og um leið viðráðanlegri kost
á að komast í eigið húsnæði en verið hefur um alllangt skeið. Fyrir því er þetta
frumvarp flutt.

A thuqasemdir við einstakar greinar frumvarpsins.
Um 1. gr.

Hér er lagt til að teknir verði upp nýir ínnlánsreikningar, fullverðtryggðir, þar
sem megináherslan er lögð á að innstæður séu ekki bundnar til langs tíma eins og
nú er. Gert er ráð fyrir að reikningshafi geti gengið að innstæðunni hvenær sem er,
en þó þannig að til þess að hún sé verðtryggð að fullu þarf hún að liggja óhreyfð
i þrjá mánuði. Ef hluti innstæðunnar er hreyfður innan þriggja mánaða greiðast
almennir sparisjóðsvextir á þann hluta, sem hreyfður er.

Einnig er lagt til, að vextir af öllum spariinnlánum verði reiknaðir mánaðarlega.
Loks er gert ráð fyrir, að tekinn verði upp hjá innlánsstofnunum sérstakur út-

lánaflokkur - viðbótarlán til íbúðabygginga og íbúðakaupa - er beri fulla verð-
tryggingu. Lánstími verði 15 ár og lánsupphæð nemi helmingi þeirra lána, er lán-
þegi á kost á frá Húsnæðisstofnun ríkisins.

Um 2. gr.
Þessi grein felur i sér viðbót við gildandi lög um Húsnæðisstofnun ríkisins, þar

sem lánahlutfall verði ekki ákvarðað undir 35% af áætluðum byggingarkostnaði
þeirrar staðalibúðar, sem gildir sem viðmiðun fyrir hlutaðeigandi umsækjanda
miðað við fjölskyldustærð. Þetta hlutfall hefur hins vegar nú um alllangt skeið
verið nálægt fjórðungi byggingarkostnaðar.

Um 3. gr.
Þarfnast ekki skýringar.

